
 

 

 

 

 

ᑐᓴᕋᑦᓭᑦ 

ᑐᓴᕐᑕᐅᑲᐱᒋᐊᓖᑦ 

 

ᐳᕙᓕᕆᓐᓈᓗᒃ COVID-19: ᑫᐋᔩ ᒪᓂᔨᔪᖅ ᓂᕿᑖᕈᑎᑦᓴᓂᒃ 

ᐃᑲᔪᕐᓯᐅᑎᓂᒃ 

  
ᑰᑦᔪᐊᖅ, ᐁᐸᔭᓕ 7 2020 – ᐃᓱᒫᓗᒋᑦᓱᒋᑦ ᐃᓄᐃᑦ ᑮᓇᐅᔭᑎᒍᑦ ᐊᕐᓱᕈᓐᓇᑐᒃᑰᓕᕐᓂᖏᓐᓂᒃ COVID-19 

ᓇᒧᓕᒫᕐᓯᒪᓕᕐᓂᖓᓄᑦ ᑌᒣᑕᐅᑦᓱᑎᒃ, ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᒪᓂᔨᔪᖅ ᐃᑲᔪᕐᓯᐅᑎᐅᑫᓐᓇᓚᖓᔪᓂᒃ 

ᐃᓚᒥᓂᒃ ᐆᒪᑦᓯᒋᐊᓕᓐᓂᒃ. 

 

ᐃᑲᔪᕐᑕᐅᒍᑎᑖᕈᓐᓇᑐᑦ ᓂᕿᑖᕈᑎᑦᓴᑖᖃᑦᑕᓂᐊᕐᑎᓗᒋᑦ ᐱᓇᓱᐊᕈᓰᒃ ᒪᕐᕈᑕᒫᑦ ᐊᒻᒪᓗ ᐃᑲᔪᕐᓯᐅᑎᒃ 

ᐃᓕᒪᓂᖃᕐᓱᓂ ᒫᑦᓯ 13 2020-ᒥᓂᑦ ᑕᕝᕙᖓᑦ ᐅᓪᓗᒥᑦ ᐱᒋᐊᕐᑎᓗᒋᑦ ᓂᕿᑖᕈᑎᑦᓴᑖᕈᓐᓇᓱᑎᒃ. ᓂᕿᑖᕈᑏᑦ 

ᓄᐃᑕᐅᔪᑦ ᑫᐋᔩᒧᑦ ᐊᒻᒪᓗ ᓄᓇᓕᓐᓂ ᓂᕿᑖᕐᕖᑦ ᓂᐅᕕᕐᕖᑦ ᑐᓴᕐᑎᑕᐅᖃᑦᑕᓚᖓᑦᓱᑎᒃ ᑫᐋᔩᒧᑦ 48 

ᐃᑲᐅᕐᓃᑦ ᕿᓄᒍᑎᐅᑉ ᑭᖑᓂᖓᓂ. 

 

ᐃᑲᔪᕐᓯᐅᑎᒃ ᑐᕌᒐᓕᒃ ᐃᓄᓐᓄᑦ ᐱᓇᓱᐊᖃᑦᑕᕈᓐᓀᑐᓄᑦ ᐱᓇᓱᐊᓲᒍᑦᓱᑎᒃ ᑌᒣᑎᑦᓯᑎᓪᓗᒍ ᐳᕙᓕᕆᓐᓈᓗᒃ 

COVID-19 ᐊᒻᒪᓗ ᑮᓇᐅᑦᔭᓴᕈᓐᓀᓱᑎᒃ ᐅᕝᕙᓘᓐᓃᑦ ᑮᓇᐅᑦᔭᓵᕆᓲᒥᑕ ᐃᓓᓐᓇᖏᓐᓂᒃ ᐱᖃᑦᑕᓕᕐᓱᑎᒃ 

ᐅᕝᕙᓘᓐᓃᑦ ᓴᐳᑦᔭᐅᒍᑎᑖᕐᑕᐅᑎᓂᒃ ᐱᕙᓪᓕᖁᑎᑖᕐᑕᕋᑎᒃ. ᐱᑦᔪᑎᖃᕐᒥᔪᑦ ᐃᓄᓐᓄᑦ 

ᑮᓇᐅᔦᓪᓘᓚᕿᓯᒪᐅᑎᓕᓐᓄᑦ ᐆᑦᑑᑎᒋᓗᒋᑦ ᐃᓄᑐᖃᕐᓂᒃ ᐅᕝᕙᓘᓐᓃᑦ ᐃᓚᒥᓂᒃ ᐃᑲᔪᖃᑦᑕᕆᐊᖃᕐᓂᒥᓄᑦ. 

 

ᐱᓇᓱᑦᑏᑦ ᐃᓗᐃᒃᑲᓂᒃ ᐊᑭᓕᕐᑐᑕᐅᖃᑦᑕᑐᑦ ᐊᖓᔪᕐᖄᒥᓄᑦ ᐅᕝᕙᓘᓐᓃᑦ ᕿᑲᕐᓂᐅᑎᑖᕐᑕᑐᑦ (EI) ᐅᕝᕙᓘᓐᓃᑦ 

ᓂᕐᓯᑕᐅᒍᑎᑖᕐᑕᑐᑦ ᐃᑲᔪᕐᓯᔭᐅᕐᖃᔭᖕᖏᑐᑦ ᑖᑦᓱᒧᖓ ᓂᕿᑖᕐᑎᓯᒍᑎᒧᑦ. 

 

ᑖᓐᓇ ᑐᕌᒐᓪᓚᕆᓕᒃ ᑭᒡᒐᑐᕈᑕᐅᔪᖅ ᐃᓗᐃᒃᑲᓂᒃ ᑮᓇᐅᑦᔭᓴᕈᓐᓀᑐᓂᒃ ᑮᓇᐅᑦᔭᓴᕈᓐᓀᑐᓂᓘᓐᓃᑦ. ᐃᑲᔪᕐᓯᐅᑏᑦ 

ᐃᓚᒌᓂᒃ ᐊᒻᒪᓗ ᐃᓄᑑᑦᑎᑐᓂᒃ ᕿᑲᕐᓂᐅᑎᑖᕐᑕᖏᓐᓂᖏᓐᓂ, ᑳᓇᑕᒥ ᐅᐃᒪᓇᕐᑐᖃᓕᕐᐸᑦ ᐱᕙᓪᓕᖁᑎᑦᓴᓂᒃ 

(CERB) ᐊᑭᓕᕐᑕᐅᒍᑎᑖᕐᑕᖏᓐᓂᖏᓐᓂ ᐅᕝᕙᓘᓐᓃᑦ ᐊᓯᖏᓐᓂᒃ ᑮᓇᐅᔭᑎᒍᑦ ᐃᑲᔪᕐᓯᐅᑎᑖᕐᑕᖏᓐᓂᖏᓐᓂᒃ 

ᐱᔪᓂᒃ ᐱᓇᓱᐊᕈᑦᔨᐅᑎᓂᑦ ᐅᖃᕐᑕᐅᓯᒪᔪᓂᑦ COVID-19 ᐳᕙᓕᕆᓐᓈᓘᑉ ᓇᒧᓕᒫᕐᓯᒪᓕᕐᓂᖓᓂᑦ 

ᒪᓂᔭᐅᒪᑦᓱᑎᒃ ᑳᓇᑕᐅᑉ ᐅᕝᕙᓘᓐᓃᑦ ᑯᐯᑉ ᑲᕙᒪᖏᓐᓄᑦ ᐅᕝᕙᓘᓐᓃᑦ ᑮᓇᐅᔭᑎᒍᑦ ᐊᑑᑎᓇᖃᑦᑕᑐᑦ 

ᐊᓂᒍᖕᖏᓂᖏᓐᓂ ᐱᐅᓯᑦᓯᐊᒥᓄᑦ ᑮᓇᐅᑦᔭᓴᕐᓃᑦ ᐅᑎᕐᓗᑎᒃ.  

 

ᐱᓇᓱᐊᕈᑦᔨᐅᑎᒃ ᐃᓱᓕᓛᕐᑐᖅ ᔫᓂ 30 2020-ᒥ ᐅᕝᕙᓘᓐᓃᑦ ᐅᐃᒪᓇᕐᑐᖃᓕᕐᓂᒧᑦ ᐃᑯᓪᓚᑎᕆᓯᒪᐅᑏᑦ 

ᐲᕐᑕᐅᖏᓐᓂᖏᓐᓂ. 

 

ᖃᐅᔨᒪᒋᑦᓯ ᐃᑲᔪᕐᓯᐅᑎᒋᐊᓪᓓᑦ ᑐᕌᖓᓪᓚᕆᑦᑐᑦ ᐃᓄᑐᖃᕐᓄᑦ ᑐᓴᕐᑕᐅᑎᑕᐅᑲᐱᓛᕐᒥᒪᑕ.  

 



ᑐᑭᓯᒋᐊᓪᓚᕈᒪᔪᑦ ᑫᐋᔩᒃᑯᓄᑦ ᐅᖄᒍᓐᓇᑐᑦ ᐅᕗᖓ 1-877-964-2961 ext.2262.   

        

-30-      

ᑲᑎᕕᒃ ᓄᓇᓕᓕᒫᑦ ᑲᕙᒪᖓ 1978-ᒥ ᑎᒥᖕᖑᑎᑕᐅᓯᒪᔪᖅ ᐃᓄᓐᓄᐊᖓᔪᖅ ᐃᓕᒃᑰᑎᕐᑎᓯᒐᓂ, ᐊᑖᒎᕐᓱᓂ ᔦᒥᔅ 

ᐯ ᐊᒻᒪᓗ ᑯᐯᑉ ᑕᕐᕋᖓᑕ ᐊᖏᖃᑎᒌᒍᑎᐅᑉ, ᑖᓐᓇ ᑎᒥ ᐊᖓᔪᕐᖃᐅᕕᖃᕐᐳᖅ ᑯᐯᑉ ᑕᕐᕋᖓᑕ ᓄᓇᓕᒫᑲᓵᖓᓂᒃ 

55 ᖁᓛᓂ ᐱᑦᔪᑎᒋᓗᒋᑦ ᓄᓇᓖᑦ ᑲᒪᒋᔭᖃᕐᓂᖏᑦ, ᐃᖏᕐᕋᐅᑎᓕᕆᓂᖅ, ᐊᕙᑎ, ᐳᓖᓯᖃᕐᓂᖅ, ᐱᓇᓱᒐᑦᓴᓕᕆᓂᖅ, 

ᐱᓇᓱᒋᐅᕐᓴᑎᑦᓯᓂᖅ, ᓂᕐᓯᑕᐅᑦᑕᑐᓕᕆᓂᖅ, ᐯᕆᑦᓯᕕᖃᕐᑎᓯᓂᖅ, ᓄᑕᐅᓪᓕᕈᓐᓇᑐᓕᕆᓂᖅ, ᓄᓇᐅᑉ ᐊᑐᕐᑕᐅᓂᖓᓄᑦ 

ᐸᕐᓀᒍᑎᓕᐅᕐᓂᖅ, ᐃᓄᓐᓂᒃ ᐊᑦᑕᓀᑦᑐᒦᑦᑎᓯᓂᖅ ᐊᒻᒪᓗ ᐱᕙᓪᓕᐊᑎᑦᓯᓂᖅ ᒪᑭᑕᒐᓱᐊᕈᑎᓂᒃ. 

                                                                  

 

ᑐᑭᓯᒋᐊᓪᓚᕕᑦᓴᖅ:       ᔪᓕᐊᓐ ᕕᐅ-ᐱᑎᑦ 

         ᑐᓴᐅᒪᐅᑎᓕᕆᓂᕐᓂᒃ ᑲᒪᔨ, ᑫᐋᔩ 

         ᐅᖄᒍᑎᖓ: 819-964-2962 ext. 2388 


